
Ovaj vodic ce pokusati da odgovori na navedena pitanja i ponuditi neke ideje o tome kako provesti u djelo Lokalnu agendu 21 u nasoj opstini. Svrha vodica je ohrabriti sto vise lokalnih uprava da se obavezu na podsticanje odrzivog razvoja i pokretanje procesa Lokalne agedne 21.

Sta je Lokalna agenda 21
Lokalna agenda 21 je proces u kojem lokalne uprave, u partnerskom odnosu sa svim sektorima lokalne zajednice rade na izradi akcionih planova za sprovodjenje ideje odrzivog razvoja na lokalnom   nivou.

Gdje su joj korijeni
ZEMALJSKI SAMIT Konferencija Ujedinjenih Nacija o zaštiti životne sredine i razvoju (UNCED), poznatija kao "Zemaljski samit", održana je juna 1992, u Rio de Žaneiru (Brazil). Bila je to najveća  od  svih   ikad održanih konferencija Ujedinjenijh Nacija. Prisustvovalo je skoro 10.000 zvaničnih predstavnika iz oko 150 zemalja, uključujući tu i 116 nacionalnih političkih lidera. Nešto niže, paralelno dešavanje namijenjeno nevladinim organizacijama privuklo je još više svijeta. Sve ovo je pratilo preko 7.000 novinara.

Nakon velike tenzije oko ovih dešavanja, (neizbježan) neuspjeh da se riješe svi svjetski problemi doveo je do toga da su mnogi komentatori obje konferencije proglasili fijaskom. Naravno da je bilo teško postići saglasnost izmedju zemalja o pitanjima gde su se na udaru našli ekonomski interesi ili duboko uvrežene vrijednosti - mada su svi znali da do toga mora doći. Zemaljski samit uspio je utoliko što je po prvi put povezao pitanja razvoja i zaštite životne sredine/okoliša (na primer - sječa šuma i siromaštvo) u umovima onih koji donose odluke. Osim toga, rezultat predstavlja i usvajanje nekoliko važnih dokumenata i uspostavljanje procedura koje, iako višestepene i birokratske, počinju da donose neke promjene na bolje.
AGENDA 21: Ovo je jedan od ključnih dokumenata usvojenih na Zemaljskom samitu. Agenda 21 predstavlja deklaraciju o namjerama i obavezivanje na održivi razvoj u dvadeset prvom vijeku (što se vidi i iz samog naslova). Na oko 500 stranica nalazi se 40 poglavlja; od teme siromaštva do sječe šuma, od teme zdravstva do pitanja otpada. Novitet u odnosu na druge dokumente Ujedinjenih Nacija predstavlja izričito priznavanje uloga "bitnih grupacija", kao što su žene, mladi i preduzetnici. Od 1992. godine, pa nadalje, konferencije Ujedinjenih Nacija počele su da sve više računaju na input ovih grupacija u svoje programe, za razliku od prethodne prakse koja je isključivala sve aktere osim nacionalnih vlada i nekoliko favorizovanih "posmatračkih" organizacija.

Lokalna agenda 21  se prvi put  spominje u poglavlju 28. Agende 21.Ona poziva lokalne uprave sirom svijeta da sacine i sprovedu lokalne planove djelovanja u smjeru odrzivog razvoja i to u partnerskom odnosu sa svim nosiocima interesa nutar vlastite lokalne zajednice. U medjunarodnim je okvirima vec 2000 lokalnih uprava iz 64 zemlje ukljuceno u taj proces, od cega oko hiljadu u Evopri. 
Šta je tako posebno u Lokalnoj agendi 21
Jedno od poglavlja Agende 21 o bitnim grupacijama je i poglavlje o ulozi lokalnih vlasti. Sa svih strana svijeta, razna tijela naglašavala su njihovu ključnu ulogu u konkretnoj primjeni "održivosti" na lokalnom nivou. Iz ovoga je i proizašla preporuka data u 28. poglavlju - da lokalne vlasti treba da se konsultuju sa stanovništvom u pogledu osmišljavanja strategije za stvaranje Lokalne Agende 21. Nažalost, bilo je potrebno nekoliko godina da se pojavi bilo kakva smjernica o tome šta bi ovo trebalo da podrazumijeva i šta konkretno treba preduzeti, pa se tako, u prvo vrijeme, samo nekolicina pionira prihvatila ovog posla. Danas, mnogi lokalni savjeti rade u skladu sa principima Lokalne Agende. Svaki od procesa ima svoje karakteristike, obilježen je lokalnim uslovima, uključujući tu i javno mnjenje, geografske uslove (urbane i ruralne oblasti, na primjer, razlikuju se po svojim nedostacima), koji se uzimaju u obzir pri donošenju odluka, što važi i za političke stavove, kao i za probleme resursa.

Ipak, od početka je bilo jasno da pored loklanih postoje i neki opšti faktori koji moraju biti dio svakog pojedinačnog LA 21 procesa:

· Lokalna Agenda nije samo strategija zaštite životne sredine. Plan održivosti mora uključiti i rješavanje socijalnih i ekonomskih pitanja. 

· Lokalna Agenda mora uključiti cijelo društvo - ili u najmanju ruku najveći mogući presjek skupova, sa svim raspoloiživim resursima. 

· Oko Lokalne Agende mora se stvoriti konsenzus - zajednički napori naspram prevazidjenog modela suprotstavljenih interesa. 

· Prvi korak je prikupljanje informacija o loklanim uslovima i lokalnim priopritetima - otkrivanje pravih želja i potreba ljudi. 

· Dalje, akcije je potrebno identifikovati. Nijedna organizacija ni društvena struktura ne može imati monopol na dobre ideje. 

· Važno je naći načine da se izmjeri napredak, kako bismo znali da naša zalaganja imaju rezultate
Dakle, Lokalna Agenda je posebna iz nekoliko razloga:

· pod pokroviteljskom je  Ujedinjenih Nacija, a lokalne uprave širom svijeta obavezuju se na njeno sprovodjenje

· priznaje lokalnoj upravi ključnu ulogu u postizanju lokalne odživosti

· naglašava iskazivanje globalne odgovornosti - smanjenjem našeg vlastitog uticaja na životnu sredinu/okoliš i našeg djelovanja na udaljene zajednice, kao i razmjenom ideja i stručnog znanja  s drugima

· više je od „Zelenog plana” jer traži povezivanje ekoloških, društvenih, ekonomskih i kulturnih pitanja, a odnosi  se na kvalitet života ukupnog lokalnog stanovništva. U  njenoj osnovi su ključna načela održivog razvoja. 

Održiv razvoj

Do sada nije predstavljena definicija koja bi zadovoljila sve ukuse, ali tako nešto i jeste malo vjerovatno. Ipak, ono što je važno je postizanje saglasnosti oko glavnih principa djelovanja, dok teoretisanje o nijansama samog pojma pada u zasenak. Bitno je složiti se oko osnovnih postavki održivog razvoja:

· Održivi razvoj predstavlja generalno usmjerenje, a ne neprikosnovenu listu zadataka 

· Održivi razvoj teži da stvori bolji svijet, balansirajući socijalne, ekonomske i faktore zaštite životne sredine 

Neke ljude pojam razvoja može podsjetiti na razvoj privrede, izgradnju tržnih centara ili zelenih površina, pa zato radije koriste pojam "održivosti". Ponekad se izbjegava taj novi žargon, pa se prosto govori o konkretnim projektima koji doprinose boljitku, koristeći pritom uobičajene termine. Svakako je korisno prilagoditi jezik onome kome je upućen.
Načela održivog razvoja:

1. Životna sredina/okoliš: Fizička izdržljivost životne sredine postavlja granice mnogim ljudskim djelatnostima i govori da moramo smanjiti potrošnju prirodnih bogatstava: Moramo živjeti unutar tih ograničenja kako bismo svom potomstvu mogli predati ovu planetu u stanju u kojem  će i dalje moći podržavati zdrav ljudski život.

2. Budućnost: Moralna nam je dužnost ne ugroziti budućim generacijama mogućnost da namiruju svoje potrebe.

3. Kvalitet života: Ljudska dobrobit, uz materijalne, ima i drušđtvene, kulturne, moralne te duhovne dimenzije. 
4. Pravičnost: Bogatstvo, povoljne prilike i odgovornosti trebali bi se pravilno raspodjeliti medju zemljama kao i medju različitim društvenim skupinama unutar  pojedine zemlje, uz poseban naglasak na potrebe i prava siromašnih te ljudi koji se iz bilo kojih razloga nalaze se u slabijem položaju.

5. Načelo predostrožnosti: Nismo li sigurni u to kakav će uticaj neki postupak ili razvoj dogadjaja imati na životnu sredinu, trebali bismo primjeniti ovo načelo  i radije pogriješiti na sigurnu stranu.
6. Holističko (sveobuhvatno) razmišljanje: Rješavanje složenog problema održivotsti zahtijeva da u proces rješavanju budu uključeni svi činioci koji utiču na problem. 

Kakva je uloga lokalne uprave u Lokalnoj Agendi 21

Agenda 21 priznaje lokalnim upravama glavnu ulogu u održivom razvoju, budući da one:

· predstavljaju lokalne zajednice i rade u njihovu korist

· imaju značajnu ulogu u planiranju

· izvršavaju, nalažu ili utiču na mnoge usluge o kojima zavisi kvaliteta života u nekom mjestu

· posjeduju velike dijelove izgradjenog ili prirodne okoline, ili njima upravljaju

· mogu u velikoj mjeri uticati na druge - putem obrazovanja, savjeta, informacija te davanjem primjera

· mogu biti katalizator za stvaranje partnerstva sa ostalim orgfanizacijama

· imaju velik direktan uticaj - kao značajna grupa potrošača, nabavljača i poslodava.

I najvažnije od sve, demokratski odgovorna lokalna uprava središnje je mjesto na kojem se stavovi, vrijednosti i težnje lokalne zajednice mogu pretočiti u projekte, politička opredjeljenja, planove i programe, te  tako dobiti praktičnu vrijednost. Lokalna Agenda 21 govori o tome kako ostvariti održivost  i ne bi se smjelo smatrati odvraćanjem od „stvarnog” posla: upravo s njom „stvarni posao” treba i početi i završiti.

šta pokušavamo  postići lokalnom agendom 21
Globalni problemi  traže lokalno djelovanje. Lokalna Agenda 21 bi trebalo da nam da viziju razvoja lokalnog područja na održiviji način i postići  to da shvatimo globalni kontekst naših individualnih odluka. Radi se o tome da s  manje učinimo više, koristeći  prije svega svoje vještine, a ne toliko prirodna bogatstva, da budemo skromniji u svojim materijalnim zahtjevima, ali da. s druge strane, zahtijevamo bolju  okolinu i blji kvalitet života.
Ujedinjene Nacije uvidjaju činjenicu da će doprinos biti značajan ukoliko svaka lokalna uprave i njena lokalna zajednica učine svoj dio posla u svrhu održivog razvoja. Naravno, nužno je takodje djelovati na regionalnom, državnom, evropskom i medjunarodnom nivou. 

Stvaranje slike o vrsti zajednice kakvoj stremimo može pomoći da se spomenuta vizija učini stvarnijom, kao i da se pokaže obim pitanja koja se pojavljuju u sklopu Lokalne Agende 21.

Moguća značenja održive zajednice:
· resursi se koriste djelotvorno a otpad se svodi na najmanju mjeru - zatvaranje ciklusa

· onečišćenje je ograničeno na nivo s kojim se prirodni  sistemi mogu nositi bez štete

· prirodna raznolikost se cijeni i štiti

· gdje je to moguće, lokalne se potrebe namiruju lokalno
· svakom je pristupačna dobra hrana, voda, krov nad glavom i gorivo, uz razuman trošak

· svako ima priliku da se unutar raznovrsne prvirede bavi poslom  koji ga zadovoljava. Priznaje se vrijednost neplacenog rada, a isplaćene naknade za rad su pravede i pravedno se raspodjeljuju

· štiti se zdravlje ljudi - stvaranjem sigurnih, čistih, ugodnih okruzenja i uspotavljanjem zdravstvenih službi koje naglašavaju važnost sprečavanja bolesti kao i odgovarajuću njegu bolesnih 

· pristup ojektima, uslugama, dobrima i ostalim ljudima ne osigurava se na  uštrb životne sredine, i ne ograničava se na korisnike automobila
· ljudi žive bez straha od nasilja zbog kriminala ili progona zbog njihovih ličnih uvjerenja, rase, pola.

· svako ima slobodan pristup vještinama, znanju i informacijama koje mu trebaju da bi mogao odigrati svoju punu ulogu u društvu

· svi sektori zajednice imaju pravo sudjelovanja u odlučivanju
· mogućnosti za namirenje  kulturnih, rekreacijskih i drugih potreba u slobodno vrijeme su dostupne svima
· mjesta, prostori, objekti odražavaju kombinaciju namjene, ljepote i korisnosti. Naselja su „humana” i po veličini i obliku. Raličitost i lokalne sprecifičnosti cijene se i zaštićuju 

· globalna perspektiva je neodvojiv  dio svakog lokalnog djelovanja. 

*Naravno da će se lokalno važne treme razlikovati od zajednice do zajednice.

Kako pristupiti procesu sprovodjenja Lokalne Agende 21
Od presudne je važnosti  osgiruati uslov da razmišljanje o održivom razvoju bude okosnica svakog djelovanja lokalne uprave, da bude u temelju svega onoga u čemu ta vlast vidi svoju ulogu. Proces Lokalne Agende 21 trebao bi biti koherentna inicijativa usmjerena napoimanje te na nečela održivog razvoja i kvaliteta života, a ne samo zbir „zgodnih” ekoloških projekata. U osnovi, ona je nešto što od dobre lokalen uprave treba i očekivati.

Nema strogo utvrdjenih načina sprovodjenja Lokalne Agende 21, ali postoje neke ključne komponente tog procesa. Slijedeće sugestije bi mogle da bude korisne. Nisu postavljene prema redu važnosti već ih treba shvatiti kao uporedne i medjusobno nadopunjujuće

Sedam satavnih dijelova procesa Lokalna Agedna 21:

1. Upravljanje radom i poboljšavanje rada  lokalne uprave/opštine   u smjeru održivog razvoja 

2. Uklapanje održivosti u projekte, planove, politička opredjeljenja i aktivnosti lokalne uprave

3. Jačanje svijesti i obrazovanje

4. Konsultovanje i uključivanje šire zajednice te javnosti uopšte 
5. Partnersko djelovanje 

6. Izrada strategije ili plana djelovanja za održiv razvoj na lokalnom nivou

7. Mjerenje, praćenje, izvještavanje i razmatranje napretka
Upravljanje radom i poboljšavanje  rada  lokalne uprave / opštine u smjeru održivog razvoja:

Važno je usmjeriti se ka zajedničkoj predanosti načelima održivosti tako da ona prožimaju sva politička opredjeljenja i svaki oblik djelovanja mjesne uprave -  u školama i bilo kojem drugom dijelu „šire” lokalne zajednice. Na održivosti  treba gledati kao na sastavni  dio kulture upravljanja, a ne  neobavezni dodatak po slobodnom izboru. Osoblje bi trebalo educirati da razumije opšta načela održivog razvoja, a zatim i izučeno u tome kako će provesti takva razmišljanja u svom svakodnevnom radu.

Ekološki odgovorno nabavljanje iprodaja proizvoda - s naglaskom na lokalne izvore i lokalnu potrošnju, vodjenje brige o prihodima i rashodima uzimajući  u  obzir  sve troškove posrednog i neposrednog uticaja na okolinu, zatim smanjenje potrošnje  te izbjegavanje otpada i opasnih hemikalija kao što su pesticidi - sve su to pitanja koja treba uzeti u obzir. 
Za poboljšanje  rada lokalne uprave i cilju održivog razvoja mogu pomoći metode i alati upravljanja, ukljulčujući sljedeće:

· ustanovljavanje misije i stvaranje zajedničke vizije
· radne grupe  sastavljene od ljudi iz različitih odsjeka i multidisciplinarni timovi sa zadatkom da podstiču održivost

· „ček- liste” ili kriterijumi održivosti  za procjenu odluka vezanih uz odrejdnu politiku
· sistemi ekološkog upravljanja, kao što je Projekat za evropsko ekološko upravljanje i nadzor (EMAS), mogu osigurati da se deklarativni ciljevi neke lokalne uprave  provedu u djelo. Premda je EMAS originalno zamišljen za „ekološko” upravljanje, dovoljno je fleksibilan da obuhvata i šire teme održivosti

· obrazovanje za cjelokupno osoblje u opštinama, a ne samo za ljude uključene u rad na zaštiti čovjekove sredine, kako bi im se pokazalo šta u svakodnevnom poslu svi oni mogu učiniti u smislu podsticanja održivog razvoja. 

Uklapanje održivosti u projekte, planove, politička opredljenja i aktivnosti lokalne uprave:

Sve funkcije lokalne uprave imaju uticaj na održiv razvoj. Mnoge od tih funkcija zavisiće od strateških dokumenata ili dokumenta za zacrtanom politikom te od planova koji jasno trebali govoriti šta se radi odnosno šta će biti  uradjeno kako bi se osiguralo poštivanje kriterijuma održivosti u izršenju tih planova. Kod nekih, kao kod onih što se bave bilološkom raznovrsnošću , naslijedjem,  strategijama protiv siromaštva i za osiguranje zdravlja - veza sa održivošću biće  očigledna, dok u drugim slučajevima neće biti tako jsna, kao naprimjer kod onih koji se bave socijalnim ustanovama, stanovanjem i slobodnim vremenom. Važno je da se ti planovi uklapaju u jednu medjusobno povezaniju opštu strategiju  održivog razvoja. Svi setkorski planovi trebaju se uklapati u zajedničko opredjeljenje za održiv razvoj. 
Jačanje svijesti i obrazovanje
Ako  lokalni  autoriteti  treba  da  odigraju  važnu  ulogu u akcijama  za  održiv  razvoj njihove lokalne zajednice, onda oni treba da razumiju o čemu se  tu radi i razloge zbog kojih je neka akcija potrebna kao dio rješenja, a ne problem. Često lokalne stvari kao što su smeće, nered što ga prave psi ili  parkiranje automobila mogu biti korstan početak, ali ljudima će biti nuzno  pokazati da su to samo simptomi još važnijih pitanja. Kampanje za podizanje javne svijesti o tim pitanjima, po mogućnosti su vezane s uputstvima  kako se na taj način mogu uštedjeti sredstva - novac (recimo: štednjom energije) - jedan su od dobrih načina pristupa stvarima. Ostale ideje uključuju: takmičenje, posebne ponude za kupoovinu „održivih” proizvoda - kao što  su sijalice koje troše malo energije, toplotna izolacija bojlera i drugih   kotlova za toplu vodu, kante za kompost, itd, zatim držanje „štandova održivog razvoja” na lokalnim proslavama, u knjižarama. U taj popis ulazi i korištenje lokalnih medija za „pokrivanje”  autuelnih tema iz ovog područja.

Drugo, očigledno područje aktivnosti jeste korištenje škola i ostalih obrazovnih ustanova za prenošenje poruka o održivosti, i to ne samo u sklopu formalnog programa, već i putem upravljanja školama na ekološki način, oblikovanja zaštite čovjekova sredine škole. Postavljanjem pitanja učenicima (i studentima) o načinu življenja, o tome kako putuju u školu, šta i gdje bacaju, kako provode svoje slobodno vrijeme - takodje može da bude korisno za podsticanje razmišljanja. 

Konsultovanje i uključivanje šire zajednice
Lokalna Agenda 21  takodje treba da podstiče ljude da u što većem broju sudjeluju  u tom procesu Opština bi već na samom polčetku odvijanja procesa trebala da pita zajednicu koja  su to lokalna pitanja  koja ih najviše zanimaju.  Svaka strategija Lokalne Agende 21 treba da bude zajedničko nastojanje različitih sketora u društvu i lokalnog stanovništva. 

Širom Evrope postojeće tehnike  razovja zajednice prilagodjavaju se Lokalnoj Agendi 21, a nove se iskušavaju. One uključuju slijedeće:

· tehnike vizualizacije - kako bi se učesnici ohrabrili u svojim zamišljanjima tipa zajednice u kakvoj bi im se svidjalo da žive u budućnosti

· fokusne grupe - kako bi se ustanovilo što ima posebnu vrijednost za pojedinačne grupe unutar društva (npr. žene, etničke manjine, mladi, invalidi,)

· „porota  gradjana” - koje okupljaju na jednom mjestu reprezentativnu grupu lokalnih stanovnika da bi razmotrili neko lokalno pitanje i ponudili izbor mogućnosti za rješavanje problema ili poboljšanje stanja. (zloupotreba droga, iznalaženje raznih mogućnosti za javni prevoz...)

Partnersko djelovanje:

Program održivog razvoja je preobiman  da bi se njime mogle baviti samo lokalne uprave. Jasno je da lokalna uprava, zbog svojih odgovornosti, svog demokratskog mandata, a možda prvenstveno zbog svojih resursa, mora biti ključni igrač u ovom procesu. No, iako on možda i jeste u najboljem položaju da olakša  sprovodjenje Lokalne Agende 21, ona to ne bi trebalo da radi sama. I za sve ostale sektore u lokalnoj zajednici postoji uloga koju bi trebali odigrati. Ako lokalno stanovništvo bude vidjelo da Lokalna Agenda 21 nije samo stvar lokalne uprave već je obziljno shvataju i ostali lokalni činioci, ljudi će shvatiti njene važnost. Mogući partneri lokalni preduzetnici, davaoci usluga - javna preduzeća, bolnice, prevoznici  i nevladine  organizacije i udruženja gradjana. 
Izrada strategije ili plana djelovanja za održivi razvoj na lokalnom nivou:

Svaki   proces   Lokalne Agende 21 treba da ima za cilj   izradu strategije, tako da nosioci lokalnih interesa mogu vidjeti  šta je dogovoreno  i  šta  treba  uraditi.

Glavni elementi strategije za Lokalnu Agendu 21:

1. Izjava o viziji, koja treba

· prepoznati glavna pitanja održivog razvoja i ciljeve na lokalnom nivou

· postaviti jasne ciljeve za kvalitet života na lokalnom nivou

· pružiti  sliku razvoja lokalne zajednice u 21. vijeku

2. Plan djelovanja od kog se očekuje da kaže koje će organizacije ili pojedinci preduzeti akcije, koje akcije i kada, Stvaranje takvog plana ključni je korak kojim se proces  Lokalne Agende 21 pretvara iz riječi u djelo.Akcije se mogu dijeliti prema aktuelnosti, sektoru, geografskoj lokaciji, a sigurno je da će predstavljati kombinaciju slijedećeg:
· novih projekata i inicijativa

· promjena u zakonskim propisanim  ili  nepropisanim političkim opredjeljenjima i planovima

· promjena u priroritetima ili aktivnostima javnih tijela

3. Mehanizmi sprovodjenja, koji pokrivaju slijedeća pitanja:

· kako će se akcije pripremati

· kako će se procjenjivati rad i postignuća

· kako će se s vremenom i sama strategija revidirati i ažurirati

Ako se kaže da će se stvaranje strategije Lokalne Agende 21 odvijati načelima partnerstva lokalna uprava treba da:

· vodi računa da u pisanom obliku objavljuje samo ono za što ima saglasnot ostalih partnera

· uzima u obzir stavove iznesene u raspravama medju interesnim grupama i ne donositi na sastanke vec napisane nacrte dokumenata

Mjerenje i praćenje napretka u smjeru održivog razvoja i izvještavanje o tome:

Važno je da  se proces Lokalna Agenda 21  ugrade postupci praćenja (monitoringa) za tšo postoje slijedeće metode:

· korištenje lokalno utvrdjenih pokazatelja održivosti, koji pokazuju da li krećemo naprijed prema cilju ili se udaljavamo od njega

· postavljanje posebnih ciljeva

· redovno izvještavanje o temama održivosti. Ovdje treba uključiti i odlučivanje o tome koje su informacije potrebne za procjenjivanje održivosti neke pojedine aktivnosti, plana ili politike, dobivanje tih podataka i korištenje rezultata za dalje vodjenje akcije i donošenje odluka. 

ZAKLJUČAK:

Neki djelovi ovog procesa ce već dogadjaju u našim sredinama: nije baš sve novo. Ključno je prepoznati stare i nove mjere kao dio novog programa rada za održiv razvoj te povezati globalna i lokalna pitanja. U Lokalnoj Agendi 21 oni se susreću.

Ono što Lokalnu Agendu 21 ćini uzbudljivom jest to da vodi ka otvorenijoj i slušanju sklonijoj lokalnoj upravi, podstiče lokalne ljude da se kao partneri uključe u nastojanja oko poboljšanja   kvaliteta života. Premda nastoji ekološke interese uzeti u obzir u svim područjima aktivnosti ovaj proces je mnogo širi: ovdje se radi o objedinjavanju pitanja iz područja ekologije, društvene pravednosti i ekonomije.
Riječ  je  o  novoj  viziji   poboljšanja   naših   lokalnih   zajednica. 

Od Stokholma do Johanesburga 
1972. godine u Stokholmu,  na prvoj Svjetskoj konferenciji Ujedinjenih nacija o zivotnoj sredini,  po prvi put je na visikom, medjunarodnom nivou, ukazano na opasnosti koje nasoj planeti prijete od zagadjenja zivotne sredine na globalnom nivou.
Nesto ranije, krajem  sezdesetih godina proslog vijeka, cula su se prva upozorenja strucnjaka i razlicitih ekoloskih organizacija - koje su pocele da se formiraju na nacionalnom  i  internacionalnom nivou. 
1982. godine u Najrobiju je odrzana druga po redu konferencija Ujedinjenih nacija o zivotnoj sredini. Tada je upozoreno na nekontrolisani industrijski razvoj i eksplataciju prirodnih resursa i posljedice koje ostavljaju na zivotnu sredinu. 
1992. godine odrzana je Konferencija u Rio de Zaneiru, na kome je po prvi put ukazano na povezanost razvoja i zastite zivotne sredine. Donesena  Agenda  21  
1997. pet godina kasnije u Njujorku je odrzana Konferencija Rio + 5, na kojoj je zakljuceno da je u zastiti nase planete postignut mali napredak. 
2002. deset godina poslije Samita u Riju, od 26. avgusta do 4. septembra u 
Johanesburgu je odrzan Svjetski samit o odrzivom razvoju (Rio +10).  
Bice to prvi put da se cijeli  svijet okuplja radi jednog cilja-odrzivog razvoja Zemlje. Osmisljen kao najveci samit Ujedinjenih nacija, na samitu ce, prema ocekivanjima, ucestvovati vise od 60.000 delegata, aktivista ekoloskih organizacija, predstavnika velikih svjetskih  kompanija  i preko 170 svjetskih  lidera
